
MANUIN (A)

v 9 ast = v I o K g [ A
Uﬂmumﬂm\lﬁﬂimmﬂ’mumﬂ‘]Ju‘VIﬂmﬂaﬂmgm

Kami mulai dengan Bismillah
Menyebut kedua Alhamdulillah
Kami memuji kepada yang Allah
Mendapat syafaat kepada Rasul

Ayuhai budak bijak beristeri
Alam akhirat engkau belajar
Walau dihutan atau negeri
Itulah bekal akhirat negeri kami sekelian

Doa petualah menadahkan tangan kedua belah
Kami mendoa kepada yang Allah
Panjangkan umur selama-lamalah

Tamatlah doa sebanyak yang itu kepada yang Allah

Jangan lupa waktu mendiri sembahyang lima yang waktu
Tentulah engkau berhajat di situ
Islam ini sangat yang haiwan sedikit ibadat
Banyak tinggilah ghaliblah kita mencari tumangkan

Kepada yang Allah kita lupakan Islam ini
Umat yang nabi barang membuat mengikutkan nabi
Sembahyang dan puasa serta mengaji
Itulah bekal kita nak mati

Hula ilaha illallah (3 kali)
Nabi Muhammad ya rasullah

Karangan ini hendak berendoi
Mengikut syariaat nabi dan rasul
Dibubuh kanak-kanak didalam yang endoi
Lebai dan haji memegang tali endoi

Berendoi ini sangat mulia
Mengikut syariaat nabilah kita
Siti Fatimah berendoikan juga

Sahabat yang empat mari belaka

Empat orang sahabat yang nabi
Abubakar dan Umar Usman dan Ali

Khalifah Muhammad saidin arabi
Membaca Quraan sangat yang Qari

Fatimah itu orang yang cantik
Hidung yang mancung kening lentik
Putih dan kuning warna yang kulit
Menyembahkan tuhan sangat tertib

Fatimah itu orang yang sadang
Pinggang yang ramping dada terbidang
Rambut pun banyak serta pun panjang
Bersambutkan pula lahir yang jinjang

Hasan Husen berdua saudara
Ali Fatimah ayah dan bunda
Beranak di Mekah negeri mulia
Sabi ya Allah wafat kedua

Khatamlah sudah seorang yang hamba
Mengucap solawat pula serta
Mintalah ampun sekelian yang dosa
Harap dimasuk di dalam syurga

Hula ilaha illallah (3 kali)
Nabi Muhammad ya rasullah

Rukun iman sudah dinyata
Rukun sembahyang pula dinyata
Kerana perintah tuhan yang kita
Wajib dan syarat kepadanya kita

Islam ini rukun kelima
Mengucap syahadah mula pertama
Mendiri sembahyang waktu yang lima
Sehari semalam itu agama

Ketiga puasa tiap-tiap Ramadan
Keempatnya zakat hartanya badan
Wajib diturut hukumnya tuhan
Kena puasa bulan Ramadan

Kelima pula naik kehaji
Jika seru tuhan kita pergi
Sembahyang dan puasa serta mengaji
Itu bekal kita nak mati

Cari amal bersungguh-sungguh hati
Nyawa seumpama burung merpati
Dunia ini tempat berhenti
Akhiratlah juga akan menanti

Sudah cukup rukun kelima
Barulah pula bilangkan nama
Zat dan sifat serta isim
Barulah ia allah terima

Hula ilaha illallah (3 kali)
Nabi Muhammad ya rasullah

Terkenang oleh mu awang dan dayang
Ibu bapa mu nak kasihlah sayang
Sakitnya badan hangat berdiang

Hangat suatu malam dan siang

Ibumu berdiang tidak berhenti
Sungguhlah hidup sebagai nak mati
Selalunya susah di dalamnya hati
Antara nak lepas empat puluhnya hari

Apakala ibu mu di atasnya gerai
Air matanya jatuh berderai
Wahai lah anak amat terhurai
Dengan ibu mu jangan engkau bercerai

Beranakkan engkau sudah yang tentu
Letak di dalam atas tilamnya itu
Bapa mu rendam gulanya batu
Jarilah hisap gantinya susu

Sudahlah cukup tujuhnya hari
Pusatlah engkau meluruh sendiri
Potongnya rambut buat kenduri

Lebai dan haji panggil kemari

Wahailah budak paras gemilang
Ibu bapa mu banyak lah sayang
Peliharakan engkau bukannya senang
Tidur tak lena makan tak kenyang

Hula ilaha illallah (3 kali)
Nabi Muhammad ya rasullah

Empat puluh hari nak kota nama mu
Rahim bapanya turun ibu mu
Lapan puluh hari hadaka nama mu
Seratus dua puluh hari membagha nama mu

Dikandung ibu mu sembilan bulan
Lebih dan kurang tidak tentukan
Mencarilah bomoh sertanya bidan
Takutnya silap bomoh dipesan

Perutnya itu terlalulah sarat
Sakit ibu mu terlalulah berat
Keluarlah engkau habis dunia ingat akhirat
Bidan pun datang segeralah dicepat

Niat dikata serta ibu dan bapa
Tujuhlah hari kenduri lepaskan hajat
Orang yang wakil panggil dan khabar

Marilah kamu kawan dan sahabat

Minta dan tabir tua dan muda
Ampun sekelian adik dan kakak
Kami katakan melepaskan hajat
Semualah kami mintakan berkat

Niat dikata serta kenduri
Haji dan lebai panggil ke mari
Hendak melepas hari lah ini
Minta selamat Allah memberi

Berkat salawat kami diseru
Ingat melihat niatlah itu
Hajat berendoi anak yang bongsu
Dapatlah budak bapalah kamu

Aturan keturunan nabi Muhammad
Kami difaham mengikut syariat
Suruh berbuat amal ibadat
Jangan ditinggal fardu dan sunat

Endoilah ini hendak katakan
Endoi dipegang serta hayunkan
Gantunglah endoi emas dan intan
Talilah endoi karang cucuran

Tariklah tali serta hayunkan
Kain berendoi dua tiga warna

Ada yang biru ada merahnya
Emas digantung amat berseri

Lalulah pula karanglah bunga
Tukang berendoi siapa namanya
Cantik dan molek sangat berseri

tukang berendoi Siti Rokiyah namanya

Hula ilaha illallah (3 kali)
Nabi Muhammad ya rasullah

Bismillah itu aku mulai
Rahman dan rahim menantikan beri
Alhamdulillah mendirikan pula
Rabul alamin sifakan Allah

Menjadi dahulu dua ribu lah tahun
Sifat menjadi Allah dipohon
Dia mengerti semua berhimpun
Tanah dan air angin api cukuplah tahun

Awal kalam alam menjadi
Langit bergerak bumi berisi
Maka jibril menurunkan wahyu
Nabilah Adam mula menjadi

Melihat mata burung sejati
Burunglah itu dua sekali
Seekorlah jantan lawannya isteri
Nabilah Adam ingat sendiri

Ingat dihati segera memberi

Menjadilah ia sebelahlah kiri

Siti lah Hawa Allah menjadi
Menitilah ia dua puluh lima lah nabi

Asal daripada nabi Allah Adam
Asalnya nahi nurja khatam
Dipecahlah empat akhirnya Qidam
Pecahlah itu sekeliannya alam

Nabi Muhammad menjadi di Mekah
Turun malaikat mendatang diziarah
Maka jibril membuatkan titah
Sekelian ambiya segenap daerah

Keturunanlah nabi dua puluh empat orang
Dia berhimpun ulama didatang
Riwayat bersusun senang berfaham
Nabi Muhammad Salallah wasallam

Asalnya dia golongan arabi
Tempat asal bangsalah quraisy
Tingkat dan pangkat sangatlah lebih
Aturan keturunan sangatlah kasih

Hula ilaha illallah (3 kali)
Nabi Muhammad ya rasullah

Terang bulan cahaya nurani
Siti Aminah beranakkan nabi
Barang siapa menjadikan wali

Tuntut ilmu Adam terjadi

Nabi Muhammad anak Abdullan
Bundanya nama siti Aminah
Abdulmutalib nenek nabi Allah
Monyang bernama Hasyim membela

Isterilah nabi banyaklah orang
Dia ketahui seramai yang terang
Taat laki bukannya senang
Taatlah isteri nabi pun pesan

Isterilah nabi duduk semacam
Suruh ketahui sebelaslah orang
Aisyah dan Habsah Saudah Sofiah
Maimunah, Ramlah, Hindon dan Zainab

Juariah yang menetap mendapat alamat
Nabi meninggal dunia memesankan umat
Dia syafaat ingatlah kita
Di manalah tempat kami pulang akhirat

Anaklah nabi tujuhlah orang
Tiga lelaki empat perempuan
Kasim, Abdullah, Fatimah, Rokiah
Ibrahim dan Zainab, Umikalsom fardiah

Sebelah cucu banyaklah orang
Tidak ketahui tidak terbilang
Pemberian Hasan Pemberianlah Husen
Matilah Hasan meninggal Husen

Mati berperang sabilillah
Yahudi Nasroni dibangkitkan perang
Tak bagi jadi ugama Islam
Zamanlah itu duduk tak senang

Zamanlah ini dunia akhir zaman
Tak tuntut ilmu tidak beriman
Kita duduk takut iblis dan syaitan
Kita tak takut titahlah tuhan

Ya Allah ia tuhan kami
Nabi Muhammad penghulu kami
Kitab Al-quran imamlah kami
Ke baitullah kiblatlah kami

Banyaklah hari fikirlah hari

Mana nak sama hari Jumaat

Banyaklah nabi fikirlah nabi
Mana nak sama nabi Muhammad

Banyaklah bulan fikirlah bulan
Mana nak sama bulan pausa
Banyaklan tuhan fikirlah tuhan
Mana nak sama tuhan yang Esa

Hula ilaha illallah (3 kali)
Nabi Muhammad ya rasullah

